
ABSTRAK

Kajian ini dilakukan secara kuantitatif dan kualitatif. Kajian deskriptif
berbentuk tinjauan ini bertujuan untuk melihat tahap kemahiran pengurusan
serta aspek kemahiran pengurusan yang dominan dikuasai oleh Guru Kanan
Mata Pelajaran. Kajian kualitatif pula mengkaji persepsi Guru Kanan Mata
Pelajaran terhadap permasalahan dan keperluan kursus serta latihan bagi Guru
Kanan Mata Pelajaran. Responden kajian terdiri daripada n = 73 orang Ketua
Panitia dan 7 orang Guru Kanan Mata Pelajaran daripada empat buah sekolah
menengah gred A di daerah Sri Aman. Kajian rintis diuji terhadap dua belas
orang responden bagi mendapatkan keesahan dan kebolehpercayaan soal
selidik. Hasil kajian rintis menunjukkan relaibility coefficient untuk soal
selidik adalah 0.975. Data-data yang diperoleh diproses menggunakan
“Statistical Package for Social Science” (SPSS versi 15.0) bagi mendapatkan
statistik deskriptif iaitu min. Hasil kajian menunjukkan pengamatan para ketua
panitia terhadap kemahiran pengurusan yang dikuasai oleh Guru Kanan Mata
Pelajaran berada pada tahap sederhana iaitu 3.49. Kajian  kualitatif
menunjukkan semua Guru Kanan Mata Pelajaran berhadapan dengan masalah
pemahaman agihan tugas Namun begitu dua daripada tujuh orang Guru Kanan
Mata Pelajaran berpendapat bahawa mereka sudah sedia menjalankan tugas
Guru Kanan Mata Pelajaran. Begitu juga semua Guru Kanan Mata Pelajaran
berpendapat memerlukan kursus peningkatan profesionalisme sebagai cara
meningkatkan kemahiran pengurusan. Antara saranan yang dikemukakan
jalah Guru Kanan Mata Pelajaran hendaklah menggunakan kelebihan
kemahiran kemanusiaan agar orientasi tugas dapat dilaksana dengan berkesan;
bijak berkomunikasi dengan ketua panitia dalam memberikan arahan agar
mereka tidak terbeban; perlu menghadiri kursus dalaman di peringkat sekolah
atau kursus jangka pendek anjuran pihak Jabatan Pelajaran bagi memantapkan
kemahiran pengurusan bagi Guru Kanan Mata Pelajaran serta kemahiran
pengurusan perlu dijadikan senarai semak yang perlu dimiliki sebelum
seseorang itu dilantik sebagai Guru Kanan Mata Pelajaran.

ABSTRACT

The descriptive research use both a qualitative and quantitative method. The
quantitative research was carried out to survey the level of management skill
aspects acquired by the Department Heads. The qualitative research is to
investigate department head perception about the management skills problem
they face and the management skills course they need to upgrade their
capabilities as a leader. A total of 73 head of panels and 7 department head in
four grade A schools in Sri Aman were chosen as the samples of the study. A
pilot test test was carried on 12 respondents for validity and reliability
questionnaries. A set of questionnaires with 60 items of management skills
were were used for this study. The Alpha Cronbach value scored was 0.975.
The Statistical Packages For Social Science (SPSS) version 15.0 was used to
descriptive analyse on mean. This qualitative finding shown that all
department heads face the problem to understand the department heads job
list. Beside that, two department heads are ready when they receive the job
letter. Furthermore, all the department heads really needs the management
skills course to upgrade the management capability. Finally, several
suggestions have been implicated to upgrade the level of management skills
that acquired by the Department heads. The suggestion is Department heads
should make use the interpersonal skills while give direction the subject
leaders; communicate efficiently to the subject leaders therefore they don’t
felt burden; attend in house training at school level or short course handled by
the education department to achieve the management skills; and management
skills should be one of the criteria before elected as the department head
subject.

BAB 1

PENDAHULUAN

1.1 Pengenalan

Kemabhiran pengurusan yang berwibawa dan berkualiti merupakan asas dalam
menggerakkan institusi pendidikan yang berkesan dan berjaya. Cabaran globalisasi, di
mana aspirasi menjadikan sistem pendidikan negara agar bertaraf dunia, memerlukan
setiap pihak memainkan peranan dengan penting dalam merealisasikan harapan tersebut.
Sebagai pemimpin, Guru Kanan Mata Pelajaran perlu memahami matlamat kepimpinan
itu sendiri, di mana mereka dapat mengenali, memahami dan melaksanakan
tanggungjawab mereka sebagai pengurus dan pemimpin kurikulum di sekolah dengan
berkesan. Mereka juga perlu memahami bahawa kepimpinan merupakan satu proses
mempengaruhi tingkah laku seseorang untuk menggalakkan mereka bekerja ke arah
pencapaian matlamat organisasi yang ditetapkan. ( Pusat Perkembangan Kurikulum,
KPM. 2001)

Di samping itu menurut Pekeliling Kementerian Pendidikan Malaysia
KP(BS)8542/Pek/(19) yang bertarikh 23 Mac 1992 telah menyenaraikan bidang tugas
Guru Kanan Mata Pelajaran. Antaranya iaiah membantu pengetua dalam hal kurikulum
dan pentadbiran yang berkaitan dengan bidangnya, menilai dan menyelia keberkesanan
pengajaran dan pembelajaran yang berkaitan dengan bidangnya.Guru Kanan Mata
Pelajaran juga bertanggungjawab mempertingkatkan prestasi pengajaran guru dan
pembelajaran pelajar di sekolah. Bidang tugas ini memerlukan Guru Kanan Mata

Pelajaran melengkapkan diri dengan kemahiran pengurusan dan kepimpinan serta



ketajaman fikiran dalam setiap gerak kerja di sekolah. Ini bagi membolehkan setiap
bidang tugas upaya diuruskan mengikut keperluan dan kekuatan, selaras dengan objektif

dan matlamat sekolah berkenaan.

Bagi memenuhi tuntutan tugas dan matlamat pendidikan, pelbagai masalah
biasanya dihadapi Guru Kanan Mata Pelajaran yang menjadi pemimpin terdekat kepada
pengamal dasar pendidikan iaitu guru. Guru Kanan Mata Pelajaran sebenarnya
bertanggungjawab dan mengetuai ketua — ketua panitia yang dilantik secara dalaman
oleh pihak pengurusan atasan yang dicadangkan oleh Guru Kanan Mata Pelajaran. Oleh
itu Guru Kanan Mata Pelajaran bertanggungjawab dalam hal pengetahuan dan
kefahaman, kemahiran dan kebolehan ketua —ketua panitia khasnya dan guru — guru
mata pelajaran amnya. Pada masa yang sama ia perlu membentuk amalan pengurusan
dan mengaitkannya dengan polisi sekolah bagi mencapai kejayaan bidang mata

pelajarannya.

Sebagai pengurus pertengahan, Guru Kanan Mata Pelajaran juga perlu
memahami konsep kepimpinan itu sendiri secara mendalam serta cara memahirkan diri
dengan teknik — teknik memimpin pengikut mereka dengan berkesan. Lanjutan itu,
pengetahuan dan kemahiran memimpin perlu dipertingkatkan selaras dengan perubahan
semasa. Menurut Ayob (2005), kemahiran pengurusan boleh dicapai melalui beberapa
kaedah iaitu pembelajaran berkaitan tugas secara teknikal; pengorganisasian atau
kemahiran konseptual serta pembelajaran kemanusiaan atau personel. Sehubungan itu
Guru Kanan Mata Pelajaran perlu memiliki sikap dan nilai yang konsisten dalam

mengenalpasti, merekabentuk serta melaksanakan tugasnya.

Begitu juga Guru Kanan Mata Pelajaran perlu lebih prihatin dan berhati — hati
dalam menetapkan dan menerangkan tugas, peraturan serta tanggungjawab kepada
ketua panitia. Maklumat yang dikumpul maupun disebar kepada pihak bawahan perlu
diperhalusi dan bijaksana agar kekuatan guru di bawah bidang mata pelajaran akan
menjadi lebih utuh serta menjaga kebajikan mereka. Pengetahuan, kemahiran dan

maklumat yang dikuasai membolehkan mereka sentiasa bersedia menghadapi perubahan



dan cabaran yang kadangkala bersifat kompleks, cemas, terancam malah ia mungkin
tidak dapat dijangka (Blandford,1999).

Guru Kanan Mata Pelajaran sebagai pelapis kepimpinan akan datang juga
berpengaruh dan mempunyai autoriti untuk memajukan sekolah. Kelicinan dan
keberkesanan pengurusan sekolah juga dikatakan bergantung kepada kemahiran yang
mereka miliki. Hal ini memerlukan, Guru Kanan Mata Pelajaran menjalankan arahan
yang dipertanggungjawabkan pengurusan atasan sekolah iaitu pengetua, ke atas mereka.
Atas alasan berkenaan, usaha perlu dilakukan bagi memastikan Guru Kanan Mata
Pelajaran melengkapkan diri dengan pengetahuan, kemahiran — kemahiran pengurusan

serta bersikap positif terhadap bidang tugas dan tanggungjawab yang dipikul.

1.2  Latar Belakang Masalah

Pengurus Pertengahan sebenarnya berperanan penting membentuk keberkesanan
sistem di sekolah. Abdullah Sani Yahya, Abdul Rashid Mohamed dan Abdul Ghani
Abdullah (2007) menyatakan kekuatan dan kualiti kepimpinan terletak pada keupayaan
menginstitusi dan merealisasikan visi serta misi yang diterapkan dalam sekolah oleh
pemimpinnya. la meliputi proses pemahaman dan penghayatan yang terkandung secara
komprehensif dalam minda pemimpin. Lantaran itu, keperluan menguasai kemahiran
pengurusan dalam kalangan pengurus pertengahan di sekolah boleh dianggap amat
penting. Begitu juga ia perlu memahami dan bersikap positif terhadap bidang tugas dan

tanggungjawab selaras dengan jawatan yang di sandang sekarang.

Menurut Abdullah Sani (2003), organisasi sekolah memerlukan pengurusan
pertengahan yang cekap kerana ketidakupayaan pengurus untuk menangani perubahan
dalam pendidikan. Dalam hal ini Hussein (1993), menyatakan bahawa kebanyakan
pentadbir mempunyai sedikit pengetahuan dalam tugas yang berkaitan dengan
pentadbiran dan pengurusan. Ini bermakna walaupun mereka memiliki pengalaman yang

luas sebagai guru, namun pengalaman yang dimiliki belum tentu memadai untuk



mengetuai barisan ketua — ketua panitia dalam organisasi sekolah yang rencam, sentiasa

berubah dan terdedah kepada pelbagai tekanan, tuntutan dan kehendak masyarakat.

Menurut Hill dan Crevola (1997), kepercayaan dan kefahaman pihak pengurusan
sekolah tentang tugas juga menentukan tingkah laku dan peranan semasa mereka
melaksanakan tugasan. Berdasarkan kepada senarai tugas Guru Kanan Mata pelajaran,
ditambah pula dengan tugas lain yang kadangkala bersifat sementara (ad-hoc), didapati
Guru Kanan Mata Pelajaran kerap gagal memahami serta memainkan peranan secara

serentak sebagai pengurus pertengahan serta guru mata pelajaran.

Selanjutnya, Hill dan Crevola (1997) menjelaskan pengurus pertengahan (Guru
Kanan Mata Pelajaran ) juga didapati tidak berupaya menguasai kemahiran pengurusan
dengan berkesan. Guru Kanan Mata Pelajaran lebih berperanan sebagai pengurus yang
mula mengabaikan tugas hakiki mereka iaitu mengajar mata pelajaran yang dikaitkan
dengan kekurangan perancangan di peringkat sekolah dalam membentuk ciri —ciri

kepimpinan sebelum dilantik sebagai Guru Kanan Mata Pelajaran lagi.

Julita Liwan (2002) menyatakan perpindahan tempat bertugas bagi penjawat
jawatan Guru Kanan Mata Pelajaran juga didapati memberi kesan terhadap penguasaan
kemahiran pengurusan mereka. Begitu juga Guru Kanan Mata Pelajaran didapati kurang
komitmen dalam tugas yang diamanahkan kerana sering beranggapan tugas yang
dilakukan bersifat sementara. Akibatnya guru — guru ‘junior’ dalam perkhidmatan serta
kurang berpengalaman telah dilantik ke jawatan Guru Kanan Mata Pelajaran. Julita
Liwan (2002) juga menjelaskan kesan daripada perlantikan ini ialah mereka menghadapi
masalah komunikasi dengan ketua panitia dan guru — guru; tingkahlakunya akan lebih
berorientasikan tugas sahaja, malah kurang kemahiran mendengar serta kurang aspek
sosial. Hal ini adalah kerana Guru Kanan Mata Pelajaran perlu mengendalikan beberapa
panitia mata pelajaran dan terlibat dalam bidang pengurusan sekolah dalam hampir
semua aspek sama ada perancangan, perlaksanaan, pengendalian dan pengawalan

panitia. Memandangkan pengalaman yang kurang tetapi beban tugas yang dipikul berat;



ini menjadikan mereka terpaksa berhadapan dengan cabaran yang mungkin tidak dapat
mereka pikul untuk bekerja dengan berkesan.

Menurut Ahmad Tajuddin (1989), pendedahan yang kurang tentang bidang tugas
secara khusus juga sering menjadikan Guru Kanan melaksanakan tugas yang hampir
sama dengan guru mata pelajaran. Ini mungkin disebabkan ia terbawa — bawa
pengalaman dan rutin kerja ketua panitia yang pernah disandang sebelumnya. Keadaan
ini jelas memperlihatkan betapa kurangnya penguasaan kemahiran konseptual,
kemanusiaan dan teknikal dalam kalangan pengurus pertengahan di sekolah dalam
melaksanakan tugas mereka.

Menurut Shahrulbanun (2005) keberkesanan tugas dan peranan Yyang
diamanahkan kepada Guru Kanan Mata Pelajaran bergantung kepada tahap pengetahuan
dan kemahiran mengurus yang dimiliki. Maka kita dapati kekurangan penguasaan
kemahiran ini juga dikaitkan dengan sikap guru untuk mendalami ilmu serta maklumat
yang berkaitan bidang tugasan mereka; di samping beranggapan kebolehan kerja sedia
ada telah memadai dalam melakukan tugas — tugas sebagai Guru Kanan Mata Pelajaran
di sekolah.

Begitu juga, ketidakjelasan pemahaman bidang tugas juga menjadikan tugasnya
bercampur aduk sehinggakan ia seolah —olah telah melaksanakan tugas yang tidak
seharusnya dilakukan oleh mereka. Kajian Pushpalata (2003) mendapati ramai pengurus
pertengahan yang tidak memahami tugas mereka gagal merancang aktiviti tahunan
dengan lengkap. Kesannya ialah aktiviti yang dirancang tidak dapat dikelolakan dengan
sempurna dan teratur disebabkan kurang pengalaman. Guru Kanan Mata Pelajaran
berkenaan biasanya bergantung kepada kebijaksanaan pentadbir sekolah masing —
masing dalam memberi arahan dan panduan. Goldhaber (1990) menjelaskan keadaan ini
berlaku kerana pemahaman mereka tentang apa yang disampaikan tidak lengkap dan

selalunya tidak tepat.



Kekurangan penguasaan kemahiran pengurusan ini juga dilihat menimbulkan
permasalahan dalam perlaksanaan tugasan mereka sehingga mereka gagal menentukan
keutamaan tugas yang hendak dilakukan. Maka tugas yang dijalankan kerap bertindih
dengan tugas yang sepatutnya diuruskan oleh ketua panitia mata pelajaran. Ini
menjadikan jawatan Guru Kanan Mata Pelajaran berada dalam dilema, selain prestasi
kerja yang merudum atau berada dalam ketegangan. Halangan ini mungkin tidak
disedari oleh Guru Kanan Mata Pelajaran tersebut tetapi ianya amat disedari dan
menjadi perhatian guru — guru di bawah bidang mata pelajarannya. Jemaah Nazir
Malaysia (1993) menyatakan akibat perlantikan Guru Kanan yang tidak memenui
kriteria, ia akan memberi kesan terhadap perlaksanaan kurikulum yang dikelolakannya
daripada berfungsi sepenuhnya. Ini biasanya dikaitkan kesediaan memegang jawatan
tanpa bersedia melengkapkan diri dengan kemahiran pengurusan telah menyebabkan

perubahan status memberi tekanan dalam melaksanakan kerja.

Kekurangan latihan dan pendedahan bagi membantu pengurus pertengahan
melengkapkan diri dengan kemahiran pengurusan yang wajar juga perlu dilihat memberi
kesan kepada tugas mereka. Shahril @ Charil (2000), menyatakan terdapat segelintir
pentadbir masa kini yang kurang menguasai kemahiran pengurusan dan kepimpinan.
Kesibukan pentadbir terutama dalam aktiviti di luar sekolah telah menyebabkan
kemerosotan pencapaian sekolah dalam akademik, ko-kurikulum, disiplin dan
pembangunan fizikal sekolah. Ini secara tidak langsung menjadi ikutan kepada Guru
Kanan Mata Pelajaran di sekolah dalam melaksanakan tugasnya.

Sufa’at Tumin, Mohammad Mahadi, dan Azman Adnan (2001) menyatakan
Guru Kanan Mata Pelajaran didapati lebih menggunakan inisiatifnya dalam
melaksanakan tugas tanpa panduan yang mantap oleh pihak pentadbir di sekolah.
Mesyuarat atau perbincangan antara pentadbir dengan kaki tangan bawahan dalam
membuat sebarang keputusan di sekolah jarang dijalankan menyebabkan kebanyakan
aktiviti, program atau tugas di sekolah hanya dijalankan secara ad hoc tanpa strategi dan

perancangan yang rapi.



Nurhunaini (2001), menyatakan kurang kemahiran pengurusan ini digambarkan
apabila Guru Kanan Mata Pelajaran menghadapi masalah berkomunikasi dengan ketua —
ketua panitia di bawahnya mau pun guru — guru, lalu menjadi lebih berorientasikan tugas
sahaja, kurang mendengar serta kurang menguasai bidang tugas. Guru Kanan Mata
Pelajaran juga sering tersilap dalam menggunakan kemahiran pengurusan tanpa
disedarinya. Namun bagi ketua panitia mata pelajaran yang melihat tingkahlaku Guru
Kanan Mata Pelajaran, akan menganggapnya sebagai serius serta memberi kesan kepada

kerjasama yang diperolehinya semasa melakukan kerja.

1.3  Pernyataan Masalah

Menurut Zaidatol (1990), semasa menjalankan tugas Guru Kanan Mata Pelajaran
perlu bertindak mengikut jangkaan peranan orang — orang yang berinteraksi dengannya.
Guru Kanan Mata Pelajaran perlu bertanggungjawab untuk membangun, mengekal dan
memastikan keeratan hubungan setiap ahli dalam pasukan. Kesediaan meluangkan masa
dan tenaga untuk berbincang, merancang dan membuat keputusan secara bersama - sama

dengan ketua — ketua panitia di bawahnya amatlah penting.

Permasalahannya adakah Guru Kanan Mata Pelajaran telah menguasai
kemahiran pengurusan iaitu elemen kemahiran konseptual, kemahiran interpersonal serta
kemahiran teknikal ? Adakah Guru Kanan Mata Pelajaran memahami dan melaksanakan
bidang tugas dengan baik ? Begitu juga, mampukan Guru Kanan Mata Pelajaran

mengamalkan kemahiran pengurusan dengan berkesan.

Berdasarkan hal yang dinyatakan di atas, kajian ini bertujuan untuk meninjau
kemahiran pengurusan yang dikuasai oleh Guru Kanan Mata Pelajaran di sekolah
menengah berdasarkan tiga aspek iaitu kemahiran konseptual, kemanusiaan dan
teknikal. Pada masa yang sama, kajian ini juga akan meninjau permasalahan yang

dihadapi oleh Guru Kanan Mata Pelajaran dalam mengamalkan kemahiran pengurusan.



Begitu juga, kajian ini juga dijalankan untuk mengetahui keperluan latihan dan kursus

yang berkaitan penguasaan kemahiran konseptual, teknikal dan kemanusiaan dalam

kalangan Guru Kanan Mata Pelajaran.

1.4

Objektif Kajian

Berdasarkan kepada permasalahan di atas, objektif kajian ini adalah untuk :

141

1.4.2

143

144

145

1.4.6

Mengenal pasti tahap kemahiran pengurusan yang dimiliki oleh Guru
Kanan Mata Pelajaran di Sekolah Menengah berdasarkan persepsi ketua

panitia.

Mengenal pasti elemen kemahiran konseptual, kemahiran kemanusiaan /
interpersonal, kemahiran teknikal yang paling dominan dimiliki oleh
Guru Kanan Mata Pelajaran di sekolah menengah berdasarkan persepsi
ketua panitia.

Mengetahui persediaan awalan bagi menjalankan tugas Guru Kanan Mata
Pelajaran di Sekolah Menengah .

Mengenalpasti sokongan daripada pihak pengurusan sekolah tentang
agihan tugas dijalankankan oleh Guru Kanan Mata Pelajaran

Mengenalpasti permasalahan yang dihadapi oleh Guru Kanan Mata

Pelajaran dalam mengamalkan kemahiran pengurusan.

Mengenal pasti latihan dan kursus yang diperlukan bagi meningkatkan
penguasaan kemahiran pengurusan dalam kalangan Guru Kanan Mata

Pelajaran.



1.5

Persoalan Kajian

Kajian ini dijalankan merujuk persoalan berikut :

151

1.5.2

153

154

155

1.5.6

1.5.7

158

Apakah tahap kemahiran pengurusan yang dimiliki oleh Guru Kanan
Mata Pelajaran di sekolah menengah berdasarkan persepsi ketua panitia.

Apakah elemen kemahiran konseptual yang paling dominan dimiliki oleh

Guru Kanan Mata Pelajaran di sekolah menengah ?

Apakah elemen kemahiran kemanusiaan / interpersonal yang paling

dominan dimiliki oleh Guru Kanan Mata Pelajaran di sekolah menengah.

Apakah elemen kemahiran teknikal yang paling dominan dimiliki oleh

Guru Kanan Mata Pelajaran di sekolah menengah ?

Bagaimanakah persediaan awalan bagi menjalankan tugas Guru Kanan
Mata Pelajaran di Sekolah Menengah .

Bagaimanakah sokongan daripada pihak pengurusan sekolah tentang

agihan tugas yang dijalankankan oleh Guru Kanan Mata Pelajaran

Bagaimanakah cara Guru Kanan Mata Pelajaran berhadapan dengan
permasalahan dalam mengamalkan kemahiran pengurusan di sekolah

menengah ?

Bagaimanakah cara yang akan digunakan bagi meningkatkan kemahiran

pengurusan Guru Kanan Mata Pelajaran di sekolah menengah.

1.6  Kepentingan Kajian

Kurangnya kajian yang dibuat khususnya berkaitan kemahiran pengurusan Guru
Kanan Mata Pelajaran Sekolah — sekolah Menengah Daerah Sri Aman, Sarawak

merupakan antara sebab kajian ini dijalankan.

Hasil kajian ini diharap dapat memberi panduan dan maklum balas kepada
Kementerian Pelajaran Malaysia berkaitan keperluan kemahiran pengurusan bagi Guru
Kanan Mata Pelajaran. Ini dikaitkan dengan mengenal pasti keberkesanan dan
kekurangan kemahiran pengurusan penjawat jawatan tersebut serta pengubahsuaian dan

pembaikpulihannya.

Di samping itu kajian ini akan membantu pihak pengurusan atasan khusunya di
Bahagian Pembangunan Kurikulum (BPK) dan Jabatan Pelajaran Negeri (JPN) dalam
mengendalikan jenis kursus yang bersesuaian dan kemahiran pengurusan yang
diperlukan selari dengan peranan Guru Kanan Mata Pelajaran. la dikaitkan juga dengan
memberi panduan dalam meneliti kaedah perlantikan Guru Kanan Mata Pelajaran yang

akan atau baru dilantik, sebelum ditempatkan di sesebuah sekolah.

Di peringkat pengurusan sekolah menengah khususnya Guru Kanan Mata
Pelajaran, ia membantu Guru Kanan Mata Pelajaran sendiri mengetahui kemahiran
mengurus yang perlu dikuasai serta diamalkan. Ini akan membantu pasukan kerja bidang

mata pelajaran untuk mengekalkan prestasi kerja ahli —ahli dengan lebih cemerlang.

Begitu juga kajian ini memberi alternatif kepada pihak Guru Kanan Mata
Pelajaran dalam memantapkan penguasaan kemahiran konseptual, kemanusiaan dan

teknikal berdasarkan keperluan semasa selaras dengan perkembangan dunia pendidikan.

Pada masa yang sama ia membantu para Ketua Panitia serta Guru Mata Pelajaran
untuk mengetahui serta memahami bidang tugas Guru Kanan Mata Pelajaran. Hal ini

membolehkan mereka memberi kerjasama yang sewajarnya kepada Guru Kanan Mata

Pelajaran tentang tanggungjawab serta tugas yang perlu mereka laksanakan. Maka
pengurus pertengahan yang berkemahiran bukan sekadar membantu guru di bawah
bidangnya malahan akan menjadikan anak didiknya sentiasa berketrampilan serta

berprestasi tinggi dalam pelajaran.

1.7  Skop dan Batasan Kajian

Kajian ini berfokus kepada bidang kemahiran konseptual, kemanusiaan atau
interpersonal dan teknikal Guru Kanan Mata Pelajaran terhad kepada empat buah
Sekolah Menengah Daerah Sri Aman, Sarawak. Maka kesemua dapatan dan penemuan
hasil kajian ini hanya sesuai untuk digeneralisasikan kepada Guru Kanan Mata Pelajaran

(Pengurus Pertengahan) di sekolah menengah.

Responden yang terdiri daripada Guru Kanan Mata Pelajaran sendiri akan
ditemubual bagi mendapatkan gambaran penguasaan kemahiran konseptual, teknikal,
dan kemanusiaan yang dimiliki serta permasalahan penguasaan kemahiran pengurusan
yang dihadapi. Manakala ketua panitia mata pelajaran akan dipilih untuk melengkapkan
soal selidik yang merangkumi item — item yang akan mempengaruhi keputusan pada
akhir kajian ini. Sehubungan itu dapatan kajian ini juga mungkin akan berbeza
mengikut perbezaan jangka masa serta skop persampelan yang dipilih. Ini merujuk
kepada situasi tempat kerja serta kepentingan peribadi yang mungkin mempengaruhi

dapatan kajian.

Selain itu juga keikhlasan sampel kajian juga merupakan faktor penting dalam
menjamin kesahihan dapatan kajian ini. Dalam kajian ini pengkaji menganggap sampel
kajian adalah ikhlas di mana pilihan jawapan yang dinyatakan bagi setiap item adalah

menggambarkan persepsi sebenar responden.

1.8  Kerangka Konseptual Kajian

Berdasarkan kepada objektif kajian yang telah dinyatakan dan tinjauan penulisan
bahan ilmiah yang berkaitan, kajian ini cuba meneliti kemahiran pengurusan Guru
Kanan Mata Pelajaran dalam melaksanakan tugasnya dengan berkesan. Maka model
Katz ( 1955 ) yang menyatakan terdapat tiga asas kemahiran yang perlu ada dalam
pengurusan iaitu kemahiran konsep, kemahiran kemanusiaan / interpersonal dan
kemahiran teknikal dijadikan asas kajian. Dalam konteks ini aktiviti kemahiran
pengurusan yang disusun oleh Azlin Norhaini et al., (2007) telah digunakan untuk

menilai penguasaan kemahiran pengurusan Guru Kanan Mata Pelajaran.

Bagi kaedah kuantitatif iaitu soal selidik asal berkaitan kemahiran pengurusan
Analoui (1993 dan 1995) serta Shahrulbanun (2005) yang diubahsuai oleh pengkaji
digunakan agar bersesuaian dengan objektif kajian. Pada masa yang sama, pengkaji juga
melakukan temubual yang merupakan kaedah kualitatif dalam kajian ini. Rajah 1.1
menerangkan secara konseptual kajian yang dijalankan di mana tiga angkubah utama
yang digunakan dalam kajian ini iaitu kemahiran konseptual, kemahiran kemanusiaan /

interpersonal, kemahiran teknikal bidang mata pelajaran Guru Kanan Mata Pelajaran.

Berdasarkan kerangka kajian di bawah, elemen yang paling dominan dalam
kemahiran pengurusan yang dimiliki oleh Guru Kanan Mata Pelajaran Sekolah
Menengah di Daerah Sri Aman, Sarawak akan diteliti berasaskan pendapat Katz (1974)
dan Pamela etal., (2007). Begitu juga perbezaan tahap penguasaan kemahiran
pengurusan dalam menjalankan tugas Guru Kanan Mata Pelajaran akan diteliti

berdasarkan persepsi Ketua - Ketua Panitia Mata Pelajaran.



Kemahiran
Konseptual

Ketua Panitia

Kemahiran
Kemanusiaan

Kemahiran

Kemahiran Teknikal
yang dominan

Mata Pelajaran

Permasalahan
dalam
penguasaan
kemahiran
pengurusan

Kemahiran
pengurusan Guru
Kanan Mata
Pelajaran yang
berkesan

t

Rajah 1.1:

Jenis kursus
dan latihan
yang
diperlukan

Pengenalpastian
masalah dan jenis
kursus bagi
penguasaan
kemahiran
pengurusan

Selanjutnya kaedah kualitatif

Kerangka Konseptual Kajian Kemahiran Pengurusan
Guru Kanan Mata Pelajaran Di Sekolah Menengah

pula digunakan bagi meneliti permasalahan

kemahiran pengurusan yang dihadapi serta keperluan latihan dan kursus untuk

meningkatkan kemahiran pengurusan Guru Kanan Mata Pelajaran di Sekolah — Sekolah

Menengah, Daerah Sri Aman, Sarawak. Dalam hal ini kaedah kualitatif akan melibatkan

kaedah temubual dengan Guru Kanan Mata Pelajaran itu sendiri bagi mendapatkan

maklumat.

1.9  Definisi Operasi

Beberapa perkataan yang digunakan dalam kajian ini mungkin memerlukan
penjelasan huraian maksudnya. Maksud bagi setiap perkataan yang dihuraikan dalam
kajian ini adalah berdasarkan kesesuaian bagi kajian yang telah dijalankan.

1.9.1 Guru Kanan Mata Pelajaran (GKMP)

la merupakan satu jawatan khas yang diwujudkan oleh Kementerian Pelajaran
Malaysia dalam usaha membantu para pengetua di sekolah-sekolah menengah di
Malaysia demi meringankan beban tugas mereka. Maka berlaku penurunan kuasa
daripada pengetua kepada Guru Kanan Mata Pelajaran (GKMP) dalam mengurus
sebahagian tugas pentadbiran yang melibatkan pengurusan dan perlaksanaan kurikulum,
ko kurikulum serta pengajaran di sekolah. Penurunan kuasa pengurusan ini merangkumi
empat kumpulan mata pelajaran yang melibatkan bidang Bahasa, Teknik dan
Vokasional, Matematik dan Sains serta Kemanusiaan. Dalam kajian ini Guru Kanan
Mata Pelajaran (GKMP) adalah pengurus pertengahan antara pihak pentadbir atasan

dan juga ketua — ketua panitia serta para guru di bawah bidangnya.

Guru Kanan Mata Pelajaran (GKMP) akan bertindak sebagai pemimpin utama
dalam memastikan kejayaan matlamat bidang tugasnya. Oleh itu mereka seharusnya
memiliki kesediaan serta kemahiran pengurusan yang sewajarnya. Maka kajian ini
mengesan kemahiran pengurusan dalam kalangan Guru Kanan Mata Pelajaran (GKMP)

di Sekolah Menengah Daerah Sri Aman, Sarawak.

1.9.2 Ketua Panitia

Dalam kajian ini, guru yang terlibat adalah ketua panitia daripada empat buah
sekolah menengah dalam Daerah Sri Aman, Sarawak yang dilantik oleh pihak sekolah
mengikut keperluan untuk menjaga hal ehwal panitianya. Setiap mata pelajaran
mempunyai seorang ketua panitia, manakala bidang - bidang mata pelajaran pula
mempunyai purata 19 orang ketua panitia. Jemaah Nazir Sekolah Persekutuan
(1989) menyatakan bahawa ketua panitia merupakan seorang guru matapelajaran yang
dilantik oleh pengetua untuk memimpin dan mengendalikan panitia mata pelajaran.
Ketua Panitia akan mewakili panitia mata pelajarannya dalam Jawatankuasa Kurikulum
sekolah. Ketua Panitia dalam kajian ini akan menilai sejauhmana amalan kemahiran
pengurusan berkesan telah diamalkan oleh para Guru Kanan Mata Pelajaran mengikut

bidang masing — masing.

1.9.3 Pengurus Pertengahan

Pengurus Pertengahan merupakan mereka yang banyak melakukan perkara atau
tugas yang rutin berpandukan kepada garis panduan yang disediakan oleh pengurus
atasan. Perhubungan atau pertalian dengan pihak pengurus atasan adalah melalui arahan
dan rekabentuk yang telah ditentukan oleh mereka (Daft, 2001). Dalam kajian ini
pengurus pertengahan adalah merujuk kepada Guru Kanan Mata Pelajaran yang
mengetuai pasukan kerja yang terdiri daripada para ketua panitia serta guru mata

pelajaran sesuatu bidang berkenaan.

Pengurus Pertengahan akan bertindak sebagai ‘connector between two dots’
dalam usaha penyaluran maklumat dan strategi perlaksanaan kerja serta memastikan
kerja itu dijalankan sebaik mungkin (Blandford, 1997). Dalam perhubungan dengan
pihak atasan, pengurus pertengahan akan bertindak untuk mendapatkan penjelasan

tentang perancangan strategi dan prosedur perlaksanaannya serta memberi idea

pembaikan yang berkesan. la juga menjadi pelapor kepada pihak atasan dengan memberi
maklumbalas tentang perlaksanaan strategi tersebut dan hasilannya.

Di peringkat bawahan pula, ia akan bertindak sebagai pemimpin pasukan dengan
membimbing setiap ahli memahami tugasan dan tanggungjawab mereka. la juga
berperanan membantu meningkatkan semangat ahli kumpulannya untuk memberi

sumbangan yang terbaik terhadap organisasi untuk mencapai matlamat.

1.9.4 Kemahiran Pengurusan

Kata akar ‘mahir’ menjelaskan sifat terlatih untuk mengerjakan sesuatu dengan
cekap, lancar dan pandai. Kemahiran pula menjelaskan tentang kecekapan, kepandaian
dan seumpamanya (Kamus Dewan, 2003). Dalam hal ini kebolehan mengaplikasikan
suatu konsep atau idea kepada bidang tugas tertentu mengikut penyesuaian masa dan
keadaan merupakan suatu kelebihan kepimpinan yang diharapkan. Menurut Ivancevich
J.M., Lorenzi, P., Skinner, S.J., dan Croshy, P.B.(1997), pihak pengurusan perlu
belajar dan menguasai pelbagai kemahiran bagi mengurus. Kemahiran tertentu penting
untuk dikuasai mengikut keperluan bidang tugas pengurusan seseorang itu. Maka dalam
kajian ini kemahiran pengurusan Guru Kanan Mata Pelajaran dilihat dalam aspek

kemahiran konseptual, kemahiran teknikal dan kemahiran kemanusiaan.

1.9.5 Kemahiran Konseptual

Kemahiran Konseptual dapat dijelaskan sebagai kebijaksanaan untuk memahami
suatu gambaran besar tentang keseluruhan organisasi. Begitu juga ia perlu memahami
bagaimana elemen — elemen dalam sesebuah organisasi itu mampu bergerak serta saling
lengkap — melengkapi. Bagi memastikan matlamat sesebuah organisasi itu berjaya
dicapai setiap ahli perlu fokus kepada tugas serta upaya menyesuaikan pelbagai

perubahan sekitaran tempat kerja.

Menurut lvancevich et al., (1997), kemahiran ini juga penting untuk dikuasai
oleh pihak pengurusan pertengahan dan atasan kerana pada tahap ini persekitaran tempat
kerja semakin stabil dan masalah mudah untuk diduga serta diselesaikan. Maka
kemahiran ini diperlukan bagi membuat keputusan penting yang akan dilaksanakan oleh
pekerja peringkat bawahan. Bagi Williams.C (2007), kemahiran konseptual diperlukan
bagi melihat sesebuah organisasi secara keseluruhan serta memahami bagaimana
bahagian — bahagian yang berbeza memberi kesan antara satu sama lain. Pada masa
yang sama ia perlu melihat bagaimana sesebuah organisasi berkenaan upaya melakukan
pengubahsuaian atau proses penyesuaian dengan perubahan sekitaran. Penyesuaian ini
melibatkan komuniti setempat, perubahan sosial dan ekonomi, kepuasan pelanggan serta
persaingan. Maka pengurus yang berjaya perlu memiliki keupayaan mengenalpasti,
memahami serta membuat jangkaan berkaitan masalah yang kompleks melalui
perspektif yang berbeza.

Menurut Lunenberg dan Irby (2006), kemahiran konseptual memperlihatkan
kemampuan mempunyai visi, kemampuan mental untuk mendapat, analisa dan membuat
interpertasi maklumat daripada sumber pelbagai bagi membuat keputusan yang
kompleks selaras dengan matlamat yang ditetapkan oleh sekolah. Di peringkat sekolah,
kemahiran ini perlu dikuasai oleh pengurusan atasan dan pertengahan mengikut

keperluan situasi serta membuat keputusan yang relevan dengan bidang tugas.

1.9.6 Kemahiran Kemanusiaan / Interpersonal

Menurut Williams.C (2007), kemahiran kemanusiaan dapat dijelaskan sebagai
dapat bekerja secara bersama dengan pihak lain dengan baik. Ini meliputi dapat bekerja
secara efektif bersama ahli kumpulannya; menghargai pihak lain berkaitan dengan idea
dan perasaan mereka; memahami keperluan serta pandangan pihak lain; serta upaya
menjadi pendengar yang baik di samping memiliki kelebihan berkomunikasi. Pada

tahap ini kemahiran ini amat penting serta perlu ada pada semua peringkat pengurusan.

Bagi Ivancevich et al., (1997), kemahiran kemanusiaan ini penting bagi
kumpulan kerja untuk membentuk kemampuan koperatif yang berjaya. Sehubungan itu
pihak pengurusan akan terus menggunakan kemahiran ini bersama dengan kemahiran
komunikasi serta semangat kerja berpasukan bagi memastikan matlamat organisasi

berjaya dicapai.

1.9.7 Kemahiran Teknikal

Menurut Williams .C (2007), kemahiran teknikal merupakan kemampuan untuk
mengaplikasikan prosedur khusus, teknik dan pengetahuan yang berkaitan bagi
memastikan tugas dapat dilakukan dengan jayanya. Pemimpin kumpulan dan pengurus
atasan perlu menguasai pengetahuan teknikal dan kemahiran bagi melatih serta
membimbing pekerja bawahan menyelesaikan sesuatu bidang tugas yang dilakukan. la
juga penting bagi mengatasi masalah yang gagal dilakukan atau diuruskan oleh pekerja

bawahannya.

Pada masa yang sama juga kemahiran teknikal semakin kurang ditumpukan
apabila seseorang itu semakin meningkat kedudukannya dalam hieraki pengurusan. Bagi
Ivancevich et al., (1997), kemahiran teknikal merupakan keupayaan untuk menggunakan
pengetahuan yang spesifik, teknik dan sumber secara berkesan. Antara teknik yang
boleh digunakan untuk mengukur kualiti kemampuan kerja seseorang adalah melalui

carta, pelan tindakan kualiti serta penelitian sebab akibat sesuatu kerja.

1.10 Rumusan

Guru Kanan Mata Pelajaran berperanan penting dalam kejayaan yang dicapai

oleh ketua serta guru mata pelajaran panitia - panitia di bawah jagaannya. Kemabhiran

mengurus Kini semakin penting dalam kalangan pengurus pertengahan di sekolah kerana

tanpa penguasaan kemahiran berkenaan akan menjadikan jawatan Guru Kanan Mata
Pelajaran berkenaan kaku iaitu gagal menyesuaikan keberkesanan organisasinya secara

berkesan.

Kemahiran mengurus ini sebenarnya telah banyak diamalkan dalam institusi
pengurusan dan perniagaan serta memperlihatkan kejayaan dalam perlaksanaannya.
Namun disebabkan pengamalannya tidak secara menyeluruh maka ia juga kurang
memperlihatkan kesan yang ketara. Maka atas tujuan inilah, penyelidik merasakan
perlunya dilakukan kajian bagi memantapkan pemahaman pengurusan di peringkat

sekolah tentang perlunya penguasaan kemahiran pengurusan yang berkesan.

